
క. ఆవిశ్వరంధి కుదితుం|డై వసుధం గీర్తిఁ గాంచె • నార్ద్రకుఁడు సమ

   స్తావనిఁ జంద్రాభిఖ్యన్  | బ్రోవ సమర్థుఁడయి సుగుణ పుంజము నెఱపెన్॥



తే.గీ. ఆర్ద్రకునిబిడ్డ యువనాశ్వుఁ • డతని కొమరుడయ్యె నుశవశ్తి వంశకుం • డతనిపుత్రుఁ

   డాయన సుతుండు బృహదశ్వుఁ • డఖిలసుతుఁడు వాఁడు లోకై కవిఖ్యాతి• వడసెమిగుల॥



క. బృహదశ్వుసూనుడై యి | మ్మహిని కువలయాశ్వనామ • మనుజపతి మహా

   మహిముఁడు గలిగెన్  బలియుఁడు | బహుపోషకు డార్తిలోక•బంధుఁడుసూవే॥



తే.గీ. కువలయాశ్వ మహీపాలు • కొమరుడైన ఆ దుందుమారుండు దుర్దమదోర్బలుండు 

   దుందువును కొట్టి యా పేరు • సెందె నతని కొండిక దృఢాశ్వభూపసంజ్ఞుండుసువ్వె॥



క. ఆ దృఢతురగునిబిడ్డ  ప్రమోదుండనఁబరగె నతని • ముద్దు కొమరుఁడై 

   మేదిని హర్యశ్వుండనఁగా దగు నరపాలకుండు • ఖ్యాతి వహించెన్॥



క. ఆ హర్యశ్వుడు గనియెన్  | సాహస ధైర్యాది సుగుణశాలి నికుంభున్ 

   బాహుబలశాలి యాతం | డా హరిదశ్వుని సుధామ•యాత్ముని గనియెన్॥



క. హరిదశ్వసుతుడు  విశ్వంభరలోఁ గీర్తింపబడియె • బహువిధముల దు 

   ర్బరబాహుబలము కలియన్ | హరిహరభక్తుండు సంహతాశ్వుం డనుచున్॥



తే.గీ. అట్టి సంహతాశ్వు • నాత్మజుండై  మించె | మహి రణాశ్వుఁ డనెడి మనుజనేత

   చెలఁగి  యాతనకిఁ బ్ర• సేనజిత్తను బిడ్డ  యుదయమందె  నాతఁడుర్వి నేలె॥



తే.గీ. ఆయనకుఁ గలిగెను యువనాశ్వుఁ డనెడి భూమపాలుండు  వాఁడు వి•స్ఫురిత కాముఁ

   డగుచు  బెండ్లాడె  సింహమ • ధ్యాశతంబు | నొక్కతై నను గనదాయె • నొక్కబిడ్డ॥



చ. సుతులకు  నోమనైతి నని  •స్రుక్కి ఋషిప్రకరంబు వేడగా

    నతితరనిష్ఠ నింద్రయజ• నాఖ్య సవం బొనరింపు మన్న స

    మ్మతి నది సేయఁబూని యభి•మంత్రిత కుండగతాంబు వంగనా

    శతమున కం చెఱుంగక ని•శాసమయంబున గ్రోలె డప్పిచేన్॥



ఉ. క్రోలిన యంతనే యుదర•కుండిక దొడ్డయి యున్నఁ గాంచి తా 

    జాలముమాని యాంగిరుఁడు చయ్యన గర్భము వ్రచ్చినం  గళా

    మూలుఁడు బాలుఁడొక్కరుఁడు • పుట్టుట నచ్చటివారలెల్ల హా

    హాలపితంబులం  జలిపి • రంతట నింద్రుడు వచ్చే వేడుకన్॥



ప. యువనాశ్వుం బునరుజ్జీవితుం జేసి యమృతసిక్తాంగుళిం బాలున కందించినం గాంచి,

		 ఈ పేజీలో చివరి మార్పు 22 మార్చి 2022న 05:04కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

